
27 taona nahamay ny Rova

Mbola mitohy ny famerezan-kasina ataon’ny fitondrana rajoelina

Feno 27 taona tamin’ny
alahady 06 Novambra
2022 lasa teo ny nando-
rana ny Rovan’Antanana-
rivo, ny alatsinainy 06
Novambra 1995 no may
io Rova io, ampitson’ny
nanaovana ny fifidianana
ben’ny tanàna nanerana
an’ i Madagasikara. Raza-
namasy Guy Willy no voa-
fidy ho ben’ny tanàna teto
Antananarivo Renivohitra
tamin’izany.
Niolomay i Madagasikara
manontolo raha nandre,
fa may ilay Rova rehare-
hantsika malagasy, tsy ny
teto an-toerana ihany fa
hatramin’ireo mpiray fire-
nena tamintsika nielim-
patrana nanerana an’izao
tontolo izao.
Alahelo, hatezerana, ha-
kiviana izany no nifama-
hofaho tao an-tsain’ireo
manam-panahy, teraka
ihany koa ny hafanampo
amin’ny endriny samihafa
ary nivoaka avokoa izao
karazana fanamby rehe-
tra izao, ka samy nivoady
izay nahazo fitenenana fa
hanao izay tratran’ny he-
riny amin’ny fanarenana
ny Rova. 
Maro ireo fikambanana ni-
joro, nanokatra kaonty
tany amin’ny banky, nam-
panao fitia tsy mba hetra
hanarenana ny may,
saingy toa nahery amboa-
lohany ny sasany, fa tsy
hita izay nafitsony taty ao-
riana, hany ka lasa vazi-
vazy sisa ilay fomba
fitenenana hoe : ’’ mano-
meza kely hanarenana ny
Rova ‘’.
Ny taona 2002 no voafidy
ho Filohan’ny Repoblika
Ny Filoha Ravalomanana,
nanapa-kevitra ny fiton-
drana notarihany, fa haja-
nona aloha ny fanan-
gonambola amin’ny fana-
renana ny Rova, natsaha-
tra ny fandrotsaham-bola,
ny asa fanarenana rehe-
tra koa niato avokoa afa
tsy ny tao amin’ny Fian-
gonana Tranovato Anati-
rova, izay nahazo fa-
matsiambola avy amin’ny
‘’LMS’’ na ‘’London Mis-

sionary Society’’ avy An-
gletera, ka ny taona 2003
dia efa tafarina ny fiango-
nana.
Ny taona 2005 nahafeno
folo taona katroka ny na-
hamay ny Rova, no na-
nambara ny fitondrana
notarihan’ny Filoha Rava-
lomanana, fa atomboka
amin’izay ny fanarenana
ny Rova, natsangana ny
Filankevipirenena momba
ny vakoka na ‘’Cnp’’, ka
Mejamirado Razafimihary
no voatendry ho tale, ny
Sabotsy 05 Novambra
2005 folakandro no no-
tanterahina ny fotoampi-
vavahana nitondrana
ambavaka ny fanarenana
tao amin’ny Fiangonana
Tranovato Anatirova, na-
natrika sy nanome voni-
nahitra izany ny Filoha
Ravalomanana, nandritra
izany fotoambavaka izany
no nanambaran’ny Filoha
Ravalomanana fa atom-
boka amin’izay ny fanare-
nana ny Rova, ary ny ‘’
Cnp ‘’ ihany no manana
fahefana hanangombola,
ka ireo vola tany amin’ny
kaonty hafa dia nafindra
tao amin’ny kaontin’ny
‘’Cnp’’ avokoa.
Nihazakazaka nanao
tsiombialoha ny rehetra
nandrotsaka izay foiny,
samy nandray anjara avo-
koa ireo olontsotra tera-
tany na mpiavy, ireo
orinasa malagasy sy va-
hiny, hatramin’ireo masoi-
voho sy fikambanana
iraisampirenena dia samy
niara-nientana avokoa,

mazava ny anton’izany,
nahatoky ny mpitondra
ireo tsara sitrapo na ny
mpiray firenena amint-
sika, na ny ireo avy any
dilambato. Ny asa fanare-
nana nandeha araka ny
tokony ho izy ny fitanta-
nana tao anatin’ny man-
garahara tanteraka.
Saingy indrisy fa nisy ny
fandrobana fahefana na-
taon’Ingahy Rajoelina sy
ny forongony, nahavoa-
tery ny Filoha Ravaloma-
nana niala teo amin’ny
fitondrana, nanomboka
teo dia nihena ny risi-
pon’ireo mpanao fitia tsy
mba hetra, ary azo la-
zaina hoe tsy nisy intsony
ireo mpandrotsabola, sa-
tria tsy natoky ny fiton-
drana azo tamin’ny tsy
ara-dalàna na ny mala-
gasy na ny vahiny, ny fa-
narenana koa tsy nan-
deha araka ny tokony ho
izy, ny zava-doza aza:
vao mainka zavadoza no
nitranga nandritran’ny fi-
tondrana tetezamita, sa-
tria very ny satroboni-
nahitry ny Mpanjakavavy,
tsy mbola hita hatra-
min’izao, kanefa namba-
ran’ilay manambonina-
hitra fa efa fantany hono
ny nangalatra ilay satro-
boninahitra, may ihany
koa ny Rovan’ Ambohi-
dratrimo, sy ny fasan’ny
Mpanjaka teny Ambohi-
malaza, nandritra ny tete-
zamita avokoa izany.
Nilamindamina ny fano-
tana fady nandritra ny fi-
tondrana Rajaonarimam-
pianina, fa nony niverina
teo amin’ny fitondrana in-
dray ny filoha amin’izao
fotoana izao taorian’ny
taona 2019 dia zava-doza
no niseho, satria natsan-
gana tao Anatirova, ny ‘’
Colisèe’’, izay fotodrafi-
trasa tsy mifanaraka
amin’ny tantara, raha tso-
rina dia fanotana fady tso-
tra izao. 
Ny 06 Novambra 2020
nahafeno 25 taona ka-
troka ny nahamay ny
Rova dia niedinedina In-
gahy Filoha nitarika ny la-

nonana, izay indrisy fa
nisy ny havana avy any
amin’ny faritra no tra-
tran’ny tsy fahasalamana
tampoka nanditra ny lano-
nana teny Anatirova ary
niafara tamin’ny famoi-
zana aina izany, tsy
sahin’Ingahy Filoha noto-
kanana ny ‘’ Colisèe ‘’ ta-
min’io 06 Novambra 2020
io, kanefa koa hatra-
min’izao tsy mbola naro-
dana na nongotana tao,
fa mbola ao. Tsy vi-
tan’izany, fa mbola mitohy
hatrany ny famerezanka-
sina, ka ny Manampisoa
lapa naorin’ny Mpanjaka-
vavy Rasoaherina sy ny
Tranovola lapa naorin’ny
Mpanjaka Radama I in-
dray, no anehoan’ny fiton-
drana ny tsy fahaiza-
miaina, satria ny vakoka
raha ny tokony ho izy dia
tsy azo ovana ny endriny
ary ny akora nampiasaina
teo aloha ihany no tsy
maintsy averina amin’ny
fanarenana, saingy tsy
izay no misy ao Anatirova
ankehitriny, fa ny mifano-
hitra tanteraka.
Ny tena mampatahotra
fatratra dia ny fihetsik’In-
gahy Filoha Rajoelina,
izay sodokan’ny zava-ba-
hiny, tsy menatra akory
izy milaza ny hanafatra
ireo biby avy any ivelany,
izay fantatra fa biby aro-
van’ny mpitondra any
amin’ny firenena misy
azy, kanefa ny omby na
ny barea harenantsika
malagasy aza tsy vitan’ny
fitondrana ny miaro azy
amin’ny asan-dahalo? ka
azo eritretina fa mety
mbola hiteny koa Ingahy
Filoha hoe atao mitovy
endrika amin’ny ‘’Cha-
teaux de Versailles ‘’ na ‘’
Musée du Louvres’’ ny ao
Anatirova.
Isika malagasy no tom-
pon’ny Rova, noho izany
adidintsika ny mijoro ma-
nohitra ny famerezan-ka-
sina ataon’ireo mpitondra
efa ho lany daty tsy ho ela
ireo.

Ny Valosoa

Fohy fomba fijery sy fisainana

ny fitondrana Rajoelina

Ny Valosoa sy fakafakaFiFidianana, TiM FranTsa

Vonona hampandresy ny filoha Marc ravalomanana

N
otanterahina ny sabotsy tao Paris renivohitr’i
Frantsa ny hetsika fidirana amin’ny politika : ren-
trée politique, nataon’ny antoko Tiako i Madaga-

sikara, TIM Frantsa. Tonga maro ireo mpikatroka TIM,
ary namaly ny antson’izy ireo ihany koa ireo fikamba-
nana maro samihafa mpanohana mafana fo ny filoha
Marc Ravalomanana. Fidirana amin’ny politika no
natao, nefa na izany aza tsy nipetrapetraka fotsiny
nandritra ny taona maro, fa tamin’ity fihaonana ity nia-
vaka kosa, araka ny fanamarihan’ny mpikarakara, sa-
tria fotoana isehoana amin’izay hoy izy ireo amin’izao
herintaona mialohan’ny fififianana hatao eto amin’ny fi-
renena izao. Tokana ny tanjona dia hametraka ny filoha
Marc Ravalomanana hitantana ny firenena indray. Ma-
hatsiaro izahay na aty antany lavitra aza, fa tena mijaly
sy miaina ao anaty fahantrana ny Malagasy. Tsy hipe-
tra-potsiny anefa manoloana ny tetika entina hangala-
ram-bato ny TIM Frantsa ; koa mitaky ny hanaovana
ny fikaonandoham-pirenena aty Madagasikara hisoro-

Voafetra ihany ny fomba fijerin’ny mpitondra ao ana-
tin’ity fitondrana ankehitriny ity, rehefa mikasa hanatan-
teraka tetikasa, ka manazava amin’ny vahoaka izany.
Mahakivy ny olom-pirenena maro ny fahenoina ny va-
linteny nataon’ilay minisitra tomponandraikitra ho an’ny
solombavambahoaka Rolland Ratsiraka, raha nilaza
ny fijeriny sy ny heviny ity farany momba ilay lalambe
migodana kasain’ny fitondrana Rajoelina hotanterahina
miaraka amin’ny mpandraharaha egyptiana. Ta-
min’izany no nilazany ny amin’ny tsy fahampian’ny fa-
nazavana, ny antsipiriany tokony ho fantatra momba
ilay tetikasa sy ny fanatanterahana azy. Tsy fantatra,
ohatra, ny zotran’ilay làlambe Antananarivo-Toama-
sina, hoy izy. Valinteny miendrika an’avona ihany no
nataon’ilay minisitra, ary ny nahavariana dia ny fomba
fisainana tsy nihevitra ny hafa, fa famelezana an’ilay
solombavambahaoaka no namatrapatrarany, sy ny hoe
tongava any amin’ny biraoko fa malalaka ny varava-
rana. Izany dia tena tsy mihevitra mihitsy hoe mety
misy olom-pirenena ihany koa ange mila izany fanaza-
vana antsipiriany izany, saingy ity aloha no nanontany
sy naneho ny heviny. Ny olom-pirenena mila valinteny
mazava dia tsy manam-potoana hankany amin’ny bi-
raon’ingahy minisitra velively, fa ny fitadiavana
amin’izay hahavelona isan’andro ary efa ifampitadia-
vana mafy. Any amin’ny haino aman-jery toy ireny, ny
hariva manaraka vaovao, no ahafahany mba mihaino
sy mahalala ny tsara ho fantatra momba izany. Tsy ao
an-tsain’ingahy minisitra velively anefa izany ary azo
andrefesana tsara ny fomba fisainan’ireo olona ao ana-
tin’ny governamanta sy ny eo anivon’ny fitondrana Ra-
joelina tsara izany. Toy ny eo an-tendron’orony ihany
izany no hitany, fa tsy mahatsinjo ny lavitra. Toy izany
mantsy no hita taratra sy tsikaritra ataon’izy ireo rehefa
amin’ny tranga toy izany. Asa na efa zatra manafina-
fin-javatra sy tsy mahay intsony manao ny mangara-
hara amin’ny vahoaka amin’ny fanatanterahan-
draharaha na tetikasa, indrindra ny lehibe sy goavana
toy izao. Zary mety amin’izy ireo ny haha tompon-trano
mihono hatrany ny vahoaka ary izay tiatiana ambara
ihany no aseho ny Malagasy, ary misy ny afenina mafy.
Tsy atao hahagaga raha mandeha ila ny ezaka sami-
hafa amin’ny fikasana hanao fampandrosoana eto
amin’ity firenena ity, ka vokany tsy misy zava-banona
hahasoa ny besinimaro, fa olom-bitsy ihany no misi-
traka izany. Efa ho tapitra ity ny fe-potoana iasana
mbola tsy tonga saina sy tsy mahatsapa izany ihany
ny olon’ny fitondrana. Ny akoho tsy naneno toy izay la-
nin’ny kary, ary ho volan-kankafotra ihany ny ho fiai-
nam-bahoaka hatramin’ny taona 2023. 

Sôh’son

Ny fahamaizan’ny Rova 27
taona lasa izay.

Ny hetsiky ny TIM Frantsa ny sabotsy teo tany Paris. 

hana izany izy ireo.
Helisoa

Filoha Rajoelina

Filoha tsy mitsahatra 
ny mampanantena poakaty

Planina maty paika indray hono, no nanakoako tamin'ny herinandro
lasa teo iny, teny amin'ny CCI/Ivato. Nambaran-dRajoelina avokoa
tamin'ny ankapobeny ny mety sy mahasoa tamin'ireo fitondrana
efa nifandimby teto, voalazany hatramin'ireo nataon' ny mpanjaka
fahiny, ny tsara tokony ho tohizana tamin'ny nataon'ny filoha Tsira-
nana, ny fanohizana ny nataon' ireo filoha efa nifandimby izay to-
kony hatao ao anaty firaisankina tanteraka, fa tsy hanaratsiana ny
efa mba nataon'ny teo aloha handrombahana fahefana fotsiny
ihany. Nasongadiny ohatra ny nanorenana ny hopitaly Soavinan-
driana, ka nahatonga azy hanangana manara-penitra hafa koa,
voalaza koa fa tribonaly maro no efa atsangana, ny fonja, ny fa-
natsarana ireo lalam-pirenena, ny famoronana lalam-baovao sy ny
sisa hoy izy tenany, porofon'izany ny Tanamasoandro, izay efa an-
dalana araka ny teniny, nefa mbola tsy misy n’inona na inona akory.
Ankilany, ny olana ara-tsakafo mbola misy, misy ireo mosary tan-
teraka, izany hoe :planina sy paika aroso hatrany mba hitsinjovana
ny fifidianana amin'ny taona ho avy io nataony io.
Misongadina araka izany, fa raha ireny zava-bita fahiny ireny dia
tsy tokony hanimbana ny radio RNM Anosy ohatra, izay nataon-
dry Rajoelina sy ny forongony tamin’ny taona 2009, nandrombaka
fitondrana tamin’ny fanimban-javatra.
Ankoatra izany, efa tsy mifampatoky intsony ny samy mpitondra,
ka vao nandrenesana ny teny toy ny hoe : izay fitondrana ialanay
dia midoboka na simba tsy ho ela, dia efa mampisavoritaka an-dry
zareo samy ry zareo sahady. Mazava araka izany fa fanomezan-
toky toy ny efa fanao ity planina ity, planina fampandriana adrisa
no naseho nefa izy tenany aza afaka 300 andro mahery kely, raha
mbola te-hirotsaka ho fidiana dia tsy maintsy hisintaka kely aloha.
Ny zava-misy rehetra eto amintsika anefa amin’ny ankapobeny dia
manahirana an-dRajoelina avokoa, raha tsy hilaza afa-tsy ireo
olona tsy an'asa marobe misy eto amintsika, ny vahoaka kere any
Atsimo sy any Ikongo, grevy etsy sy eroa, sns…

Beharo


